ფონდს “ბავშვი და ოჯახი” (პოლონეთი) - Fundacja Dziecko i Rodzina და ასოციაცია „ბავში და ოჯახი“ (საქართველო) გვსურს საქართველოში მომავალი წლისათის დავგეგმოთ და განვახორციელოთ პროექტი „ბავშვზე და ოჯახზე ზრუნვის სისტემის მხარდაჭერა საქართველოში“, რომელიც დასაფინანსებლად წარედგინება პოლონეთის დახმარების პროგრამას „Polish Aid“ დაფუძნებული პოლონეთის საგარეო საქმეთა სამინისტროს მიერ. პროექტის განხორციელების პერიოდი - 2 წელი. პროექტის სავარაუდო დაწყების თარიღი არის 2019 წლის აპრილი. პროექტი ფოკუსირდება შემდეგ ძირითად აქტივობებზე: 1. სოციალური მუშაკების და სხვა სპეციალისტების მომზადება „ოჯახის ასისტენტის“ საკითხში, რომელიც ხელს შეუწყობს ბავშების რეინტეგრაციას, ასევე გააძლიეროს კრიზისში მყოფი ოჯახები - (თბილისი, ქუთაისი, თელავი, გორი). 2. ფსიქოლოგების და ფსიქო-თერაპევტების მომზადება მობილური ჯგუფების სახით, რომლებიც საჭიროების შემთხვევაში ასისტირებას გაუწევენ სოციალურ მუშაკებს მიმღებ ოჯახებთან და მცირე საოჯახო ტიპის სახლებთან დაკავშირებით. 3. სოციალური მუშაკების, მცირე საოჯახო ტიპის სახლების, მიმღები ოჯახის და სხვა დამხმარე სპეციალისტების კომპეტენციების ამაღლება ტრენინგების გზით. ასევე საჭიროებების კვლევა ამ მიზნობრივ ჯგუფებთან მათი პროფესიული პოტენციალის მშენებლობისთვის. 4. ოჯახის დახმარების ცენტის ამუშავება თბილისში (პირველი სასტარტო მოდელი საქართველოში) რომელიც მომსახურებას გაუწევს როგორც ბიოლოგიურ და ისე მიმღებ ოჯახებს საჭიროების შემთხვევაში (ფსიქო-სოციალური კონსულტაციები). 5. სოციალური მომსახურესბი სააგენტოსთვის დახმარების გაწევა მიმღები ოჯახების კანდიდატების მოძიების პროცესში, მათ შორის ფსიქოლოგების ჩართულობით. 6. შემუშავდეს და გამოიცეს წიგნები, სახელმძღვანელოები და სხვადასხვა მასალები სატრენინგო პროგრამის ფარგლებში. 7. დამხმარე მასლების და სამუშაო მეთოდოლოგიების მომზადება, განხოციელება ტრენინგების სახით სოციალური მუშაკებისთვის, მიმღები ოჯახებისთვის, აღმზრდელებისთვის, ბავშვებისთვის და ოჯახებისთვის (შშმ საკითხები, ბიჰევიორალური საკითხები, სექსუალური დარღვევები და ა.შ.). 8. ახალი მეთოდოლოგის მომზადება ახალგაზრდული ოჯახებისთვის მზრუნველობის საკითხებში (დამოუკიდებელი ცხოვრების პროგრამა) და მოდელური პროგრამის განხორციელება. 9. 16 დღიანი ტრენინგის ჩატარება მცირე საოჯახო ტიპის სახლის აღმზრდელებისათვის - მემორანდუმის ფარგლებში ( 3 სატრენინგო ჯგუფი). 10. გაცნობითი სახის ვიზიტი პოლონეთში - სოციალურ სფეროში მიმდინარე სიახლეების გაცნობის მიზნით. აღნიშნული პროექტი განხორციელდება 3 ორგანიზაციის ჩართულობით, პოლონეთის მხარე - ფონდი ბავშვი და ოჯახი (პოლონეთი) - Fundacja Dziecko i Rodzina; საქართველოში პარტნიორი ორგანიზაციები - დივაინ ჩაილდ ფოუნდეიშენ ოფ ჯეორჯია (Divine Child Foundation of Georgia) და ასოციაცია „ბავშვი და ოჯახი“;
